
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаса государственнöй öтувъя предприятиеясса веськöдлысьяскöд уджалан сёрнитчöмъяс кырымалöм йылысь положение вынсьöдöм йылысь" Коми Республикаса Правительстволöн 2002 во декабр 31 лунся 218 №-а шуöмö вежсьöмъяс пыртöм йылысь 

Коми Республикаса Правительство шуис:
Пыртны "Коми Республикаса государственнöй öтувъя предприятиеясса веськöдлысьяскöд уджалан сёрнитчöмъяс кырымалöм йылысь положение вынсьöдöм йылысь" Коми Республикаса Правительстволöн 2002 во декабр 31 лунся 218 №-а шуöмö татшöм вежсьöмъяс:
3 пунктын:

а) "а" подпункт гижны тадзи:

"а) Коми Республикаса государственнöй öтувъя предприятиеясöн веськöдлысьяскöд уджалан сёрнитчöмъяс кырымалö, вежлалö да дугöдö Коми Республикаса эмбур агентство Коми Республикаса олöмö пöртысь власьт органъяскöд, Коми Республикаса государственнöй органъяскöд, кодъяс веськöдлöны организационно-методическöя да координируйтöны уджсö лöсялана веськöдлан отрасльясын (юкöнъясын) (водзö – Коми Республикаса уполномочитöм орган), Коми Республикаса Юралысьлöн да Коми Республикаса Правительстволöн Администрациякöд сёрнитчöм серти сэк да сэтшöм пöрадок серти, кыдзи артыштöма законодательство серти Коми Республикаса Правительствоöн;";   
б) "б" подпункт гижны тадзи:
"б) Коми Республикаса уполномочитöм органкöд уджалан сёрнитчöмъяссö, сэтчö пыртöм вежсьöмъяссö либö найöс дугöдöм кузя вöзйöмъяссö сöгласуйтöны Коми Республикаса уполномочитöм органö лöсялана документъяс воан лунсянь 10 лун чöжöн;"; 
2) 5 да 6 пунктъяс киритны;

3) Коми Республикаса государственнöй öтувъя предприятиеясöн веськöдлысьяскöд уджалан сёрнитчöмъяс кырымалöм йылысь положениеын, мый вынсьöдöма шуöмöн (1 №-а содтöд):

а) 3 пункт гижны тадзи:

"3. Предприятиеса веськöдлысь чинö кандидатураыс индыссьö Коми Республикаса эмбур агентстволöн тшöктöд подув вылын Коми Республикаса олöмö пöртысь власьт органъяскöд, Коми Республикаса государственнöй органъяскöд, кодъяс веськöдлöны организационно-методическöя да координируйтöны уджсö лöсялана веськöдлан отрасльясын (юкöнъясын) (водзö – Коми Республикаса уполномочитöм орган), Коми Республикаса Юралысьлöн да Коми Республикаса Правительстволöн Администрациякöд сёрнитчöм серти сэк да сэтшöм пöрадок серти, кыдзи артыштöма законодательство серти Коми Республикаса Правительствоöн."; 
б) 5 пунктын:

нёльöд абзац гижны тадзи: 

"мынтыны компенсация предприятиеса веськöдлысьлы кадысь водз сёрнитчöмсö Коми Республикаса эмбур агентстволöн водзмöстчöм серти дугöдігöн;";
витöд абзац киритны;

кöкъямысöд абзац гижны тадзи:

"предприятиеса веськöдлысьöн отчёт сетан пöрадок Коми Республикаса эмбур агентство да Коми Республикаса уполномочитöм орган водзын;";
в) 7 пунктын:

медводдза абзац гижны тадзи:

"7. Предприятиеса веськöдлысьлысь чина оклад индігöн Коми Республикаса эмбур агентствоö сетöны татшöм документъяс:";
мöд да коймöд абзацъясын "Коми Республикаса уполномочитöм органкöд" кывъяс вежны "Коми Республикаса эмбур агентство органкöд" кывъяс;

г) 8 пунктын:

коймöд абзац гижны тадзи: 

"Предприятиеöн уджалан результатъяс босьтігöн, кутшöмъяс колана ногöн лöсялöны Коми Республикаса эмбур агентствоöн вынсьöдöм сьöм овмöс да овмöс нуöдан удж планлы, предприятиелöн бур экономическöй удж петкöдлысь лыдпасъяслы, Коми Республикаса эмбур агентство Коми Республикаса уполномочитöм органкöд да Коми Республикаса Юралысьлöн да Коми Республикаса Правительстволöн Администрациякöд сёрнитчöм серти вермö индыны предприятиеса веськöдлысьлы чина оклад дорö 50 прöчента сьöм содтöд."; 
д) 9 пунктын:

медводдза абзац гижны тадзи:

"9. Предприятиеса сьöм овмöс да овмöс нуöдан удж результатъяс серти предприятиеса веськöдлысьлы вермас мынтыссьыны быд квартал да (либö) во быдся итог серти чуктöс тшöт весьтö сьöм, мый кольö предприятие киын,  кор збыльмöдсьöны колана ногöн Коми Республикаса эмбур агентствоöн вынсьöдöм сьöм овмöс да овмöс нуöдан уджлöн план, предприятиелöн бур экономическöй  удж петкöдлысь лыдпасъяс да быть пöртсьöны олöмö татшöм условиеяс:";
витöд абзац киритны;

е) 10 пунктын:
медводдза абзацын "ошкыссьö сьöмöн" кывъяс вежны "вермö ошкыссьыны сьöмöн" кывъясöн;

нёльöд абзацын "Коми Республикаса уполномочитöм органкöд" кывъяс вежны "Коми Республикаса эмбур агентство" кывъясöн;

содтыны татшöм витöд абзац:

"Сьöмöн ошкöм ыджда вылö оз артавсьыны мукöд сьöм мынтöм да сьöм содтöд, удждон дорö районнöй коэффициент да прöчентнöй сьöм содтöд кындзи, мый индöма Ылі Войвыв районъяслы да накöд öткодялöм местаяслы."; 
ж) 11 пункт гижны тадзи:

"11. Предприятиеса веськöдлысьлы, сёрнитчöмöн индöмысь унджык сьöмыс (предприятие тшöт весьтö оланін ньöбöм вылö ссуда (субсидия) сетöм, материальнöй отсöг да мукöд мынтöм) содтöд мынтан условиеяс да сьöм ыджда быд пöрйö индыссьö Коми Республикаса эмбур агентствоöн Коми Республикаса уполномочитöм органкöд да Коми Республикаса Юралысьлöн да Коми Республикаса Правительстволöн Администрациякöд сёрнитчöм серти.";
4) Коми Республикаса государственнöй öтувъя предприятиеса веськöдлыськöд ылысса уджалан сёрнитчöм, мый вынсьöдöма шуöмöн (2-а содтöд), гижны содтöдын индöм серти.

Коми Республикаса Юралысь                                                     В.Торлопов
Сыктывкар

2007 вося январ 18 лун

2 №

Коми Республикаса Правительстволöн 

2007 во январ 18 лунся 2 №-а шуöм дорö
содтöд

"Вынсьöдöма 

Коми Республикаса Правительстволöн 

2002 во декабр 31 лунся 218 №-а шуöмöн

(2 №-а содтöд)

КОМИ РЕСПУБЛИКАСА ГОСУДАРСТВЕННÖЙ ÖТУВЪЯ ПРЕДПРИЯТИЕСА (ПРЕДПРИЯТИЕЛÖН ТЫР НИМ) ВЕСЬКÖДЛЫСЬКÖД ЫЛЫССА УДЖАЛАН СЁРНИТЧÖМ
_______________ кар                                   200_ вося _________"___" лун

Коми Республикаса эмбур агентствоöн веськöдлысь _________
_____________________________________________________________,

(ов, ним, вич)
коді кутчысьö Положениеö, öтиладорсянь, да гражданин _____________

_____________________________________________________________,
(ов, ним, вич)
кодöс индöма__________________________________________________,

                     (директорöн, генеральнöй директорöн)
(водзö – Веськöдлысь), Коми Республикаса государственнöй öтувъя предприятиелöн _______________________________________________,

              (предприятиелöн тыр ним)
мöдарладорсянь, Коми Республикаса эмбур агентстволöн 200_ во ___________"___" лунся ____ №-а тшöктöд серти кырымалісны тайö уджалан сёрнитчöмсö (водзö – сёрнитчöм) со мый йылысь.

1 юкöд. Мый йылысь сёрнитчöмыс
1. Тайö сёрнитчöмыс ладмöдö Коми Республикаса эмбур агентство, коді лоö удж сетысьöн, да предприятиеöн Веськöдлысь костын йитöдъяс, кутшöмъяс йитчöмаöсь медбöръяöн Коми Республикаса государственнöй öтувъя предприятиеса Веськöдлысьöн (генеральнöй директорöн, директорöн) могъяс олöмö пöртöмкöд ____________________________ (водзö – предприятие).
      (предприятиелöн тыр ним)
2 юкöд. Предприятиеса Веськöдлысьлöн правояс да могъяс

2.1. Предприятиеса Веськöдлысь лоö предприятиеын öткöн олöмö пöртысь органöн.
2.2. Предприятиеса Веськöдлысь ачыс видлалö став юалöмсö, кутшöмъяс йитчöмаöсь предприятиелöн уджкöд, сійö юалöмъяс кындзи, кутшöмъяс öнія законодательствоöн сетöма видлавны мукöд органлы. 

2.3. Предприятиеса Веськöдлысьöс колö аттестуйтны.

2.4. Предприятиеса Веськöдлысьлöн эм право:

2.4.1. Веськöдлыны да вöдитчыны предприятиеса эмбурöн сідзи да сы мында, кыдзи индöма законодательствоöн, предприятиеса Уставöн да тайö сёрнитчöмöн.

2.4.2. Уджавны предприятие нимсянь дöверенносьттöг, дорйыны сылысь интересъяс Россия Федерация мутасын да сы сайын.

2.4.3. Восьтыны банкъясын предприятиелысь артасян да мукöд тшöт, сетны доверенносьтъяс.

2.4.4. Предприятие нимсянь нуöдны сделкаяс, кырымавны сёрнитчöмъяс, сы лыдын коллективнöй сёрнитчöм, законодательствоöн да предприятиеса Уставöн индöм полномочиеяс серти.

2.4.5. Вынсьöдны предприятиелысь организационнöй тэчас, штатнöй расписание да пытшкöсса мукöд документ, предприятиеса уджалысьясöс примитны удж вылö да уволитны, кырымавны накöд, вежлавны да дугöдны уджалан сёрнитчöмъяс.

2.4.6. Законодательство серти лöсьöдны предприятиеса уджалысьяслы удждон мынтан система, форма да мында.

2.4.7. Лöсьöдны тшöктöдъяс да сетны индöдъяс, кутшöмъяс лоöны бытьöн предприятиеса став уджалысьлы, предприятиеса уджалысьясöс дисциплинарнöя мыждыны да ошкыны законодательство серти.

2.4.8. Пöльзуйтчыны социальнöй гарантияясöн, кыдзи индöма тайö сёрнитчöмöн да законодательствоöн.
2.4.9. Босьтны ошкана сьöм, мый артыштöма тайö сёрнитчöмöн законодательствоöн индöм пöрадок серти тайö сёрнитчöмлысь _____п. тöд вылö босьтöмöн.
2.4.10. Делегируйтны ассьыныс правояс сійöс вежысьяслы, юкны на костын налысь могъяс.

2.4.11. Законодательство серти индыны юöръяслысь состав да налысь ыджда, кутшöмъяс лоöны предприятиелöн коммерческöй гусяторйöн, а сідзжö сійöс доръян пöрадок.

2.4.12. Лöсьöдны да сетны Коми Республикаса эмбур агентствоö предприятиеса уставнöй фонд ыджда вежöм йылысь подулалöм вöзйöмъяс.

2.4.13. Решайтны мукöд юалöм, кутшöм законодательствоöн, предприятиеса Уставöн да тайö сёрнитчöмöн пыртöма предприятиеса Веськöдлысьлöн компетенцияö.

2.5. Предприятиеса Веськöдлысьлы колö:

2.5.1. Аслас уджын подуласьны Россия Федерацияса Оланподув да Коми Республикаса Оланподув вылö, федеральнöй оланпасъяс да Коми Республикаса оланпасъяс вылö, Россия Федерацияса нормативнöй правовöй актъяс да Коми Республикаса нормативнöй правовöй актъяс вылö, предприятиеса Устав да тайö сёрнитчöм вылö.

2.5.2. Лöсьöдны предприятиелысь бур да зумыд удж, пöртны олöмö предприятиелысь Коми Республикаса эмбур агентствоöн вынсьöдöм сьöм овмöс да овмöс нуöдан удж план, предприятиелысь бур экономическöй удж петкöдлысь лыдпасъяс.
2.5.3. Котыртны предприятиелысь производственнöй да овмöс нуöдан удж.

2.5.4. Кутчысьны предприятиелöн Уставса положениеясö.
2.5.5. Пöртны олöмö Коми Республикаса государственнöй власьт органъяслысь решениеяс, Коми Республикаса олöмö пöртысь власьт органъяслысь, Коми Республикаса государственнöй органъяслысь решениеяс, кодъяс веськöдлöны организационно-методическöя, координируйтöны да видзöдöны Коми Республикаса государственнöй öтувъя предприятиеяслöн удж бöрся.
2.5.6. Пöртны олöмö Коми Республикаса эмбур агентстволысь решениеяс.

2.5.7. Сетны Коми Республикаса эмбур агентствоö Коми Республикаса государственнöй киын кутан объектъяс йылысь юöръяс, а сідзжö учётлöн объектъяс кузя вежсьöмторъяс йылысь тöлысь чöжöн, мый лоö законодательствоöн индöм пöрадок серти отчётнöй квартал бöрын. 
2.5.8. Индöм пöрадок серти вуджöдны Коми Республикаса республиканскöй бюджетö чуктöс юкöн, мый кольö предприятиеö вот мынтöм да мукöд быть мынтысьöм бöрын.
2.5.9. Колана могöн видзны сьöм, мый сетöма предприятиелы Коми Республикаса республиканскöй бюджетысь.

2.5.10.Сетны Коми Республикаса эмбур агентствоö  ________
______________________________________________________________
(Коми Республикаса олöмö пöртысь власьт органлöн, Коми Республикаса государственнöй органлöн ним, кодъяс веськöдлöны организационно-методическöя да координируйтöны лöсялана веськöдлан отрасьясын (юкöнъясын) уджсö (водзö – 
Коми Республикаса уполномочитöм орган)

бухгалтерскöй отчётносьт  да отчётъяс  вынсьöдöм форма серти законодательствоöн индöм кадö.

2.5.11. Кыпöдны удж производительносьт, кокньöдны прöдукция вöчöм да чинтыны асдон, паськöдны сылысь номенклатура.

2.5.12. Босьтны сы мында чуктöс, мыйта колö производство да социальнöй юкöн сöвмöдöм вылö.

2.5.13. Сöвмöдны предприятие техника боксянь, выльмöдны да пыртны вынйöръяс.

2.5.14. Коми Республикаса государственнöй эмбур видзны, тöлкöн сыöн вöдитчыны да лöсялана могöн пöльзуйтчыны.

2.5.15. Индöм ногöн нуöдны предприятиеын аудиторскöй прöверкаяс.

2.5.16. Колана ногöн видзöдны предприятиеса уджалысьясöн уджалан пöрадокö кутчысьöм бöрся, уджалан да производственнöй дисциплина бöрся.

2.5.17. Лöсьöдны предприятиеын экология видзан, санитарнöй да пöжарысь видзчысян удж.

2.5.18. Лöсьöдны да олöмö пöртны предприятиелысь экология видзан уджтас.

2.5.19. Пöртны олöмö предприятиелöн мобилизация юкöнын дасьлун кузя мероприятиеяс.

2.5.20. Законодательствоöн индöм пöрадок серти дорйыны да видзны юöръяс, кутшöмъяс лоöны государственнöй, служебнöй да коммерческöй гусяторйöн.
2.5.21. Предприятиеса личнöй составлысь документъяс колана ногöн видзны, а предприятие бырöдігöн – вуджöдны найöс öтувъя видзöм вылö государственнöй архивö.

2.5.22. Ас кадö юöртны Коми Республикаса эмбур агентстволы да Коми Республикаса уполномочитöм органлы став лоöмтор йылысь, кутшöмъяс вермасны торкны предприятиелысь лючки уджсö, пöртны олöмö мераяс, медым:
2.5.22.1. Предприятиеса став уджалысьлы вештыны удждон кузя  уджйöз да ас кадö мынтыны удждон.

2.5.22.2. Этшаджык нуöдны да дугдыны вöчны рöштшöтъяс кредиторъяскöд да предприятиеса уджалысьяскöд сьöмтöг мынтысьöмöн.
2.5.22.3. Колана дырйи да лöсялана ногöн реструктуризуйтны предприятиелысь уджйöз да вöчны став сикас тшупöда бюджетъясö да бюджетö пырттöм государственнöй фондъясö тырвыйö мынтысьöмъяс кузя рöштшöт.
2.5.22.4. Предприятие эмбурысь бырöдны арест сэк, кор сылы уполномочитöм орган сетö Коми Республикаса эмбур агентствоöс да Коми Республикаса уполномочитöм органöс арестуйтöм йылысь виччысьны позьтöм извещение.

2.5.23. Оз позь примитны решениеяс, кутшöмъяс вермасны вайöдны предприятиеöс вештысьны вермытöдз (банкротствоö). Кор артмöны помкаяс, кутшöмъяс вермасны вайöдны банкротствоö, колö юöртны да сетны мероприятиеяс план, мый серти позяс бурмöдны предприятиелысь экономическöй олöмсö, Коми Республикаса эмбур агентствоö да Коми Республикаса уполномочитöм органö.
2.5.24. Лöсьöдны предприятиеын безопаснöй уджалан условиеяс, могмöдны став уджалан места колана техническöй оборудованиеöн да лöсьöдны уджалан условиеяс, кутшöмъяс лöсялöны законодательствоöн индöм отраслькостса да отрасльса öтувъя правилöяслы да технологическöй корöмъяслы.
2.5.25. Сетны Коми Республикаса эмбур агентствоö предприятиеöн заимствованиеяс нуöдöм (нуöдтöм) йылысь кывкöртöд дасьтöм вылö колана финансöвöй документъяс.
2.5.26. Коми Республикаса эмбур агентствокöд сöгласуйтны:

2.5.26.1. Предприятиелöн сьöм овмöс да овмöс нуöдан уджын результатъяс серти ошкана сьöм сетöм.
2.5.26.2. Быд вося мынтана шойччан кад босьтöм, служебнöй командировкаö мунöм командировкалысь мог да кад индöмöн.

2.5.26.3. Предприятиеса Веськöдлысьлысь сылöн абутöм кадколастö могъяс нуöдысьлысь кандидатура.
2.5.26.4. Предприятиелöн вöрзьöдны позьтöм эмбуркöд став сикас сделкаяс нуöдöм, сы лыдын кöртымö, вузавны, вежны, козьнавны сетöм, залог улö сетöм, недыр кад вöдитчöмö сетöм, мукöд юридическöй кывкутысьлöн уставнöй капиталö вклад пыдди сетöм, предприятиелöн вöрзьöдны позьтöм эмбурöн мöд ногöн веськöдлöм.

2.5.26.5 Вöрзьöдны позяна эмбур, кутшöм веськыда участвуйтö предприятиеса уставöн артыштöм предприятиелöн уджын могъяс збыльмöдöмын, кöртымö сетöм.

2.5.26.6. Ыджыд сделкаяс, предприятиеса веськöдлысьöс ыштöдысь сделкаяс вöчöм йылысь решениеяс.

2.5.26.7. Филиалъяс лöсьöдöм, представительствояс восьтöм йылысь решениеяс, филиалъяс (представительствояс) йылысь положениеяс.

2.5.26.8. Мукöд юридическöй кывкутысьöн предприятиелöн участвуйтöм йылысь, овмöс нуöдысь котыръяслöн либö товариществояслöн уставнöй (складочнöй) капиталын вкладöн (доляöн), а сідзжö предприятиелöн акцияясöн веськöдлöм йылысь решениеяс.

2.5.26.9. Предприятиеöн заёмъяс, поручительствояс сетöм, банковскöй гарантияяс, мукöд сьöктöдъясöн сделкаяс вöчöм, корöмъяслы уступитöм, уджйöз  нюжöдöм.

2.5.26.10. Предприятиеса юралысь бухгалтерöс удж вылö босьтöм, сыкöд уджалан сёрнитчöм кырымалöм, вежöм да дугöдöм.

2.5.27. Коми Республикаса эмбур агентствоö юöртны:

юридическöй кывкутысьяс йылысь, кöні сылöн, сылöн матысса рöдвужлöн да семьяö пырысьяслöн (верöслöн, бать-мамлöн, челядьлöн, вокъяслöн, чойяслöн) да (либö) налöн аффилированнöй йöзлöн, кодъяс Россия Федерацияса законодательство серти лыддьыссьöны татшöмöн, эм öтлаын кызь да унджык прöчент акцияяс (доля, пай);

юридическöй кывкутысьяс йылысь, кöні сылöн, сылöн матысса рöдвужлöн да семьяö пырысьяслöн (верöслöн, бать-мамлöн, челядьлöн, вокъяслöн, чойяслöн) да (либö) налöн аффилированнöй йöзлöн, кодъяс Россия Федерацияса законодательство серти лыддьыссьöны татшöмöн, эм чин веськöдлан органъясын;
сылы тöдса либö лоны вермана сделкаяс йылысь, кöні сійö вермас лоны заинтересованнöйöн.
2.5.28. Сёрнитчöм кырымалöм бöрын примитны, а сёрнитчöм дугöдігöн – сдайтны приёмо-передача акт серти Коми Республикаса государственнöй эмбур, предприятиеса выль индöм Веськöдлысьлы предприятиелысь сьöм овмöс да овмöс нуöдан удж кузя документъяс, мукöд документ, Коми Республикаса эмбур агентствоö вынсьöдöм вылö акт быть сетöмöн. 
3 юкöд. Коми Республикаса эмбур агентстволöн 

правояс да могъяс
3.1. Коми Республикаса эмбур агентстволöн эм право:

3.1.1. Видзöдны предприятиеса сьöм овмöс да овмöс нуöдан уджын планöвöй лыдпасъяс Веськöдлысьöн збыльмöдöм бöрся, предприятиелöн рöскод смета олöмö пöртöм бöрся, öнія законодательстволысь условиеяс, предприятиелысь Устав збыльмöдöм бöрся.

3.1.2. Индыны аудиторöс да сылöн услугаяслысь ыдждасö.

3.1.3. Нуöдны предприятиеса Веськöдлысьлысь аттестация законодательстволöн тшöктöмъяс серти.
3.1.4. Дугöдны предприятиеса Веськöдлысьлысь шойччöмсö производственнöй коланлун вöсна сылöн сöгласие серти.

3.1.5. Збыльмöдны мукöд право öнія законодательство серти.

3.2. Коми Республикаса эмбур агентстволы колö:

3.2.1. Пöртны олöмö предприятиеса Веськöдлысьлысь правояс да оланпас серти интересъяс.

3.2.2. Не сюйсьыны предприятиелöн быд лунъя производственнöй уджö, законодательствоöн индöм случайяс кындзи.

3.2.3. Öти тöлысь чöжöн сетны предприятиеса Веськöдлысьлöн шыöдчöм вылö воча кыв юалöмъяс кузя, кутшöмъясöс колö сöгласуйтны (босьтны разрешение) Коми Республикаса эмбур агентствокöд.

3.2.4. Индöм ногöн примитны предприятиеса Веськöдлысьöс кывкутöмö кыскöм йылысь решениеяс, кор сійö оз пöрт олöмö либö омöля пöртö олöмö ассьыс могъяссö.

3.2.5. Öнія законодательство серти збыльмöдны мукöд мог.

4 юкöд. Предприятиеса Веськöдлысьлысь могъяс 

олöмö пöртöмкöд йитчöм дзескöдöмъяс
 4.1. Предприятиеса Веськöдлысь оз вермы предприятие нимсянь нуöдны сделкаяс аслас интересъясын, матысса рöдвуж да семьяö пырысьяслöн, а сідзжö юридическöй кывкутысьяслöн интересъясын, кор медбöръяясыс лоöны учредитысьясöн (участвуйтысьясöн) либö пырöны тайö юридическöй кывкутысьлöн веськöдлан органö (администрацияö).
4.2. Предприятиеса Веськöдлысь оз вермы лоны юридическöй кывкутысьлöн учредитысьöн (участвуйтысьöн), лоны чинöн да государственнöй органын, меставывса асвеськöдлан органъясын, коммерческöй да абу коммерческöй организацияясын вöчны мукöд мынтысяна удж, велöдан, научнöй да мукöд творческöй уджысь öтдор, асшöр уджалысьöн, лоны единоличнöй олöмö пöртысь органöн либö коммерческöй организациялöн коллегиальнöй олöмö пöртысь органö пырысьöн, сöмын сійö случайяс кындзи, кор коммерческöй организациялöн органъясын участвуйтöмыс пырö веськöдлысьлöн чин серти могъясö,  а сідзжö участвуйтны забастовкаясын.
4.3. Предприятиеса Веськöдлысь оз вермы пырны органъяслöн составö, кодъяс видзöдöны да нуöдöны контроль тайö предприятие бöрся.

5 юкöд. Предприятиеса Веськöдлысьлы уджысь мынтысьöм, 

кокньöдъяс, компенсацияяс да социальнöй гарантияяс

5.1. Предприятиеса Веськöдлысьлы удждон мынтыссьö предприятие тшöт весьтö.

5.2. Предприятиеса Веськöдлысьлы индыссьö__________ (____

__________________) шайт мында быд тöлысся чина оклад.

5.3. Предприятиеса Веськöдлысьлы индыссьö чина оклад дорö чина окладысь________ прöчент мында сьöм содтöд.

5.4. Предприятиеса Веськöдлысь предприятиелöн сьöм овмöс да овмöс нуöдан уджын результатъяс серти быд квартал да (либö) вося итог серти предприятиелöн вöдитчöмö кольöм чуктöс тшöт весьтö ошкыссьö сьöмöн татшöм петкöдлан лыдпасъясысь:
Коми Республикаса эмбур агентствоöн предприятиеса сьöм овмöс да овмöс нуöдан уджлысь вынсьöдöм план, предприятиелысь бур экономическöй удж петкöдлысь лыдпасъяс олöмö пöртöмысь;

став сикас бюджетъясö, бюджетö пырттöм государственнöй фондъясö мынтысьöмъяс кузя ас кадö да тырвыйö рöштшöтъясысь;

овмöс нуöдан право серти предприятиелы сетöм эмбур видзöмысь чуктöс юкöн  Коми Республикаса республиканскöй бюджетö вуджöдöмысь;

абу кö предприятиеса уджалысьяслы удждон мынтöм кузя уджйöзыс;

______________________________________________________________

(индыны тайö предприятиеын сьöмöн ошкан мукöд условие).
Быд кварталса сьöмöн ошкöм оз вермы лоны квайт тöлысся окладысь унджык.

Вося итог серти сьöмöн ошкöмыс сетсьö предприятиеса Веськöдлысьлы сэк, кор сійö уджалö тыр календарнöй во да пöртö олöмö сёрнитчöмöн индöм могъяссö, и оз вермы лоны куим тöлысся окладысь унджык.

Ставнас сьöмöн ошкан ыдждаыс оз вермы лоны вонас öкмыс тöлысся окладысь унджык.

Сьöмöн ошкöм ыджда вылö оз артавсьыны мукöд сикас сьöм мынтöм да сьöм содтöд, удждон дорö районнöй коэффициент да прöчентнöй сьöм мынтöм кындзи, мый индöма Ылі Войвыв районъяслы да накöд öткодялöм местаяслы.

5.5. Предприятиеса Веськöдлысьлы сьöмöн ошкöмыс сетсьö Коми Республикаса эмбур агентствокöд гижöмöн сöгласуйтöм бöрын.

5.6. Предприятиелöн сьöм овмöс да овмöс нуöдан уджса результат серти сьöмöн оз ошкыссьы сэк:

кор предприятиелöн либö сылöн юкöдувлöн производственнöй уджсö сувтöдöма та вылö уполномочитöм государственнöй органöн удж видзöм йылысь законодательство, экология видзöм, сöстöмлун дöзьöритан да вуджан висьöмысь видзан нормаяс торкöм вöсна – предприятиелысь (юкöдувлысь) удж дугöдлан кад чöж;
кор предприятиеса Веськöдлысь эз ас кадö мынты предприятиеса уджалысьяслы законодательствоöн да (либö) коллективнöй сёрнитчöмöн индöм удждон, премияяс, пособиеяс, сьöм содтöдъяс, компенсацияяс да с.в. – тайö мынтысьöмъяс кузя уджйöз дырйи.

5.7. Предприятиеса Веськöдлысьлы удждон сетьсö удждон дорö районнöй коэффициент да прöчентнöй сьöм арталöмöн Россия Федерацияса удж кодекслöн 315-317 статьяяс серти.

5.8. Предприятиеса Веськöдлысьлы индыссьö быд вося _______

календарнöй луна мынтана отпуск. Содтöд отпуск сетсьö законодательство серти да предприятиеса коллективнöй сёрнитчöм серти.

5.9. Отпуск дорö материальнöй отсöг индыссьö ______________

шайт да сетсьö предприятиеса коллективнöй сёрнитчöм серти.

5.10. Предприятиеса Веськöдлысь веськалö став сикас государственнöй быть страхуйтöм улö, а сідзжö сылöн эм право мукöд социальнöй гарантия да кокньöд вылö законодательство серти да предприятиеяса коллективнöй сёрнитчöм серти.

6 юкöд. Веськöдлысьлöн кывкутöм
6.1. Предприятиеса Веськöдлысь тырвыйö материальнöя кывкутö збыль ущербысь, мый вöчöма предприятиелы ассьыс могъяссö олöмö пöрттöм либö колана ногöн олöмö пöртöм вöсна, кыдзи индöма тайö сёрнитчöмöн да предприятиеса Уставöн, предприятиелы сетöм эмбурöн либö кредитъясöн лёка пöльзуйтчöм вöсна.

Федеральнöй оланпасöн индöм дырйи предприятиеса Веськöдлысь вештö убыткасö, кутшöмöс вöчöма сылöн уджын мыж вöчöм вöсна (уджавтöм вöсна). Сэк убыткаыс артавсьö гражданскöй законодательствоöн индöм нормаяс серти.

6.2. Предприятиеса Веськöдлысь персональнöя кывкутö предприятиелöн производственöй, сьöм овмöс да овмöс нуöдан удж вöсна, сы лыдын:

6.2.1. Предприятиеса эмбур видзöмысь, бура да торъя могöн вöдитчöмысь.

6.2.2. Коми Республикаса эмбур агентствоöн предприятиеяса сьöм овмöс да овмöс нуöдан уджлысь вынсьöдöм план, предприятиелысь бур экономическöй удж петкöдлысь лыдпасъяс олöмö пöртöмысь.

6.2.3. Став сикас бюджетъясö, бюджетö пырттöм государственнöй фондъясö мынтысьöмъяс кузя  предприятиелысь уджйöз колана дырйи да индöм ногöн реструктуризуйтöмысь.

6.2.4. Удждон мынтöм кузя уджйöз бырöдан мераяс примиттöмысь.
6.3. Предприятиеса Веськöдлысьöн ассьыс могъяссö олöмö пöрттöмысь либö лöсялана ногöн олöмö пöртöмысь вермасны дисциплинарнöя мыждыны да сетны:
замечание;

выговор;

лöсялана подув серти мездыны удж вылысь.

6.4. Предприятиеса Веськöдлысьöс ассьыс могъяссö олöмö пöрттöмысь либö лöсялана ногöн олöмö пöртöмысь кывкутöмö кыскöм йылысь решениесö примитö Коми Республикаса эмбур агентство Коми Республикаса уполномочитöм органкöд сöгласуйтöм серти.
7 юкöд. Сёрнитчöмлöн уджалан кад, 

сійöс вежöм да дугöдöм

7.1. Тайö сёрнитчöмыс вынсялö 200__вося __________"___" лунсянь да помасьö 200__ вося ___________"___" лунö.
7.2. Тайö сёрнитчöмыслöн кыкнанладорсаыс вермöны сувтöдны öта-мöд водзын сійöс вежöм (стöчмöдöм) либö содтöм йылысь юалöм, мый йылысь лöсьöдöны торъя артмöдчöм, коді лоö тайö сёрнитчöмыслöн торйöдны позьтöм юкöнöн.
7.3. Предприятиеса Веськöдлыськöд сёрнитчöм вермö дугöдны кадысь водз удж законодательствоöн индöм подув серти Коми Республикаса эмбур агентство Коми Республикаса уполномочитöм органкöд да Коми Республикаса Юралысьлöн да Коми Республикаса Правительстволöн Администрациякöд сёрнитчöм серти, а сідз жö сэк, кор:
7.3.1. Оз лöсяв сійö уджалан чинлы, кодöс индöма сылöн аттестация серти.

7.3.2. Ёрд решение серти.

7.3.3. Дугдывтöг оз пöрт олöмö Коми Республикаса эмбур агентствоöн предприятиеса сьöм овмöс да овмöс нуöдан уджлысь вынсьöдöм плансö, бур экономическöй удж петкöдлысь лыдпасъяс.
7.3.4. Оз нуöд колана ногöн предприятиеын аудиторскöй прöверкаяс.

7.3.5. Вöчö предприятиелöн овмöсса эмбуркöд сделкаяс, законодательстволысь тшöктöмъяс торкалöмöн. 

7.3.6. Эм удждон кузя кык тöлысьысь унджык уджйöз Веськöдлысьлöн мыж вöсна.
7.3.7. Торкö удж видзöм кузя корöмъяс, мый вöсна уполномочитöм государственнöй орган примитö решение сувтöдны предприятиесö либö сылысь юкöдувсö.

7.3.8. Пöльзуйтчö предприятиеса эмбурöн оз колана могöн, мый абу индöма сылöн Уставöн, а сідзжö предприятиелы сетöм бюджетса сьöмсö видзö оз колана мог вылö.

7.3.9. Юöртö сы йылысь, мый лоö служебнöй либö коммерческöй гусяторйöн, мый йылысь Веськöдлысь тöдö ассьыс могъяссö вöчöмкöд йитöдын.

7.3.10. Оз пöрт олöмö либö омöля пöртö олöмö гражданско-правовöй да вот обязательствояс, та вöсна кö перйöны предприятиелысь неустойка (штрап, пеня), мый лоö сьöм бергöдан лун вылö сё пöв ыджыдджык оланпасöн индöм медічöт удждонысь, либö предприятиелы мöд ног вöчöма убыткасö индöм сьöм мында.
7.3.11. Торкö öтчыд предприятиеса сьöм тшöт весьтö Веськöдлысьлысь удждон мынтан условиеяс сьöм да мукöд материальнöй выгöда арталöмöн да (либö) босьтöмöн сэтшöм подув вылын, мый оз лöсяв тайö сёрнитчöмлы, арталöм(босьтöм) сьöм мында вылö видзöдтöг.

7.3.12. Уджалö мöд удж вылын сы кындзи, мый индöма Уставöн.

7.3.13. "Вештысьны вермытöмлун (банкротство) йылысь" Федеральнöй оланпас серти мездöма предприятие-должникса Веськöдлысьöс чинысь.

7.3.14. Предприятие бырöдсьö собственниклöн либö ёрдлöн решение серти.

7.3.15. Предприятиелöн уджыс дугöдсьö.

7.4. Вензьöмъяс, кутшöмъяс артмöны тайö сёрнитчöмсö олöмö пöртöмкöд йитöдын, видлавсьöны кыкнанладорсаясöн артмöдчöмъяс отсöгöн, а кор öтсöгласыс оз артмы – ёрд серти.

7.5. Коми Республикаса эмбур агентстволöн решение серти, мый сöгласуйтöма Коми Республикаса уполномочитöм органкöд, Коми Республикаса Юралысьлöн да Коми Республикаса Правительстволöн Администрациякöд, предприятиеса Веськöдлыськöд сёрнитчöм вермас дугöдсьыны сылöн кадыс помасьтöдз Россия Федерацияса удж кодекслöн 279 статья подув вылын.

Кор Веськöдлысьлöн мыжыс (нинöм вöчтöмыс) абу, кадысь водз сыкöд сёрнитчöмсö дугöдöмысь сылы мынтыссьö компенсация Веськöдлысьлöн куим шöркодь тöлысся удждон мында предприятие тшöт весьтö.

7.6. Предприятиеса Веськöдлысь вермö кадысь водз дугöдны тайö сёрнитчöмсö, кор гижöдöн юöртö Коми Республикаса эмбур агентстволы да Коми Республикаса уполномочитöм органлы öти тöлысьысь оз сёрджык.

8 юкöд. Содтöд условиеяс
______________________________________________________________
______________________________________________________________
______________________________________________________________

(Тайö юкöдö пырöны Коми Республикаса эмбур агентстволöн предприятиеса Веськöдлысьлысь квалификация кыпöдöм кузя, социально-бытöвöй юалöмъяс кузя, кутшöмъяс йитчöмаöсь предприятиеса Веськöдлысьöн ассьыс могъяссö олöмö пöртöмкöд, мукöд мог.)

9 юкöд. Кывкöрталана условиеяс

9.1. Сёрнитчöмсö лöсьöдöма нёль экземплярын, кодъяслöн öткодь выныс, öти экземплярöн Коми Республикаса эмбур агентстволы, предприятиеса Веськöдлысьлы, Коми Республикаса уполномочитöм органлы да Коми Республикаса Юралысьлöн да Коми Республикаса Правительстволöн Администрациялы.

Кыкнанладорсянь кырымпасъяс:

	Коми Республикаса эмбур агентство

Коми Республика

167000, Сыктывкар,

Коммунистическöй ул., 8

ИНН 1101481535
	Предприятиеса Веськöдлысь
(предприятие ним)

	_____________________________
(юрнуöдысьлöн ов, ним, вич)
	______________________________
(веськöдлысьлöн ов, ним, вич)
_________________________________

_________________________________

(оланін, паспортысь пасйöдъяс, телефон)

	200__вося ____________"___" лун
	200__вося ____________"___" лун


Сöгласуйтöма:

______________________________________

(Коми Республикаса уполномочитöм орган)
______________________________________

(Коми Республикалöн уполномочитöм органса

юрнуöдысьлöн ов, ним, вич, кырымпас)

200__вося _____________"___" лун

Сöгласуйтöма:

Коми Республикаса Юралысьлöн да 

Коми Республикаса Правительстволöн Администрация 

______________________________________

(ов, ним, вич, кырымпас)

200__вося _____________"___" лун

 ".

исп. Исакова

25 170 пас

